ALEGACIONS AO TRAMITE DE INFORMACION PUBLICA DO PROXECTO DE DECRETO POLO QUE SE
DETERMINAN AS ACTUACIONS DIRIXIDAS A REDUCIR E EVITAR A CONTAMINACION PRODUCIDA
POR NITRATOS PROCEDENTES DE FONTES AGRARIAS NA COMUNIDADE AUTONOMA DE GALICIA

Conselleria do Medio Rural — Direccién Xeral de Gandaria, Agricultura e Industrias Agroalimentarias.

A premisa do proxecto de decreto é xuridicamente insostible: a sentenza firme
sobre As Conchas

O preambulo do proxecto de decreto afirma que «a dia de hoxe, na comunidade auténoma de Galicia non
se tefien declarado zonas vulnerables, toda vez que non existe acreditacion da orixe agraria da
contaminacién, segundo o esixido na normativa de aplicacidon». Esta afirmacién ignora por completo a
Sentenza 313/2025, do 11 de xullo de 2025, da Seccién Segunda da Sala do Contencioso-Administrativo do
TSXG, firme tras a inadmisidn dos recursos polo Tribunal Supremo.

A Sala declara probada, sobre base pericial e documental unha cadea causal completa entre a actividade
gandeira intensiva e a degradacion das augas da comarca da Limia e do encoro das Conchas.

A Sala sintetiza a cadea causal en catro elementos probados: existencia de multiples macrogranxas na
comarca da Limia que producen unha cantidade inxente de refugallos animais; xestion destes refugallos
aplicada ao campo de forma non controlada; lixiviacion dos xurros e da galifiaza 4s augas subterraneas,
provocando a stUa contaminacion por nitratos; e chegada das augas subterraneas contaminadas ao rio e
deste ao encoro, onde aparece de forma regular o bloom de cianobacterias.

A sentenza tamén declara que a Confederacion Hidrografica do Mifio-Sil incorreu en inaccién ante un feito
constatable de empeoramento progresivo da calidade da auga desde o ano 2011, malia a proliferacion de
autorizaciéns de granxas intensivas, e que a cabana gandeira da comarca equivalia, en xeracién de
residuos, & dunha gran cidade (entre 1,5 e 2 milldns de persoas fronte a uns 21.000-25.000 habitantes
reais).

Como consecuencia, o fallo declara vulnerados os dereitos fundamentais & vida en relacion coa intimidade
e a inviolabilidade do domicilio (arts. 15 e 18 CE), o dereito de propiedade vinculado ao desfrute da auga
(art. 33.1 CE), todo iso en relacién co dereito a un medio ambiente adecuado (art. 45 CE), por inactividade
da Xunta de Galicia e da Confederacion Hidrografica do Mifio-Sil, e condena a ambas administraciéns a
indemnizar aos afectados e a adoptar de forma inmediata as medidas necesarias para facer cesar a
degradacién ambiental.

A moratoria gandeira, ordenada pola propia Sala como medida correctora

E especialmente relevante para o proxecto de decreto que a Sala, no apartado «Actuaciéns de restauracion
do medio (medidas correctoras)» — expresamente incorporado ao fallo—, ordena entre outras medidas:

«A adopcion dunha moratoria especifica para a tramitacion e concesion de novas licenzas e autorizacions ou
calquera outro titulo autorizatorio para a instalacion das explotacions gandeiras de porcino, vacun ou avicola ou
para ampliar a capacidade das existentes na comarca da Limia, polo menos ata que a situacion de degradacion
ambiental se tefia revertido.»

Polo tanto, os tribunais consideraron necesaria e proporcionada unha moratoria da ganderia intensiva para
facer cesar unha vulneracién de dereitos fundamentais probada.

Consecuencia para a tramitacion do decreto

A existencia desta sentenza firme, anterior & tramitacidn do proxecto de decreto e non mencionada nel,



sitla a Xunta de Galicia nunha posicién xuridicamente insostible se persiste en afirmar que «non existe
acreditaciéon da orixe agraria da contaminacion» sen sequera referirse 4 resolucidn xudicial que,
precisamente sobre unha das concas galegas con maior presién gandeira, declarou probada esa orixe
agraria e condenou 4 propia Xunta pola sua inactividade. Solicitase, por tanto, que o predmbulo do decreto
incorpore expresamente esta sentenza e as stas conclusions.

O proxecto de decreto cita de forma parcial a sentenza do TXUE do 14 de marzo de
2024 (asunto C-576/22)

O preambulo do proxecto de decreto refirese a@ Sentenza do Tribunal de Xustiza da Unidn Europea do 14 de
marzo de 2024, asunto C-576/22, Comision Europea contra Reino de Espafia, para soster que esa resolucion
«rexeitou, no que atinxe & nosa comunidade, que deberan terse designado como zonas vulnerables as
zonas de captacidn relevantes para os puntos de medicion indicados pola Comisién». Esta lectura, ainda
que non é falsa, é incompleta e induce a unha conclusién que a propia sentenza non sostén.

A lectura completa da sentenza C-576/22 non respalda a tese de que en Galicia «non existe acreditacion da
orixe agraria da contaminacién»: por unha banda, a desestimacién do primeiro motivo respecto dos dous
puntos de medicidn en Galicia obedeceu a unha insuficiencia probatoria da Comisién nese litixio concreto,
non a unha declaracion de ausencia de orixe agraria; pola outra, os quince puntos adicionais con
eutrofizacidn detectada nin sequera chegaron a examinarse a fondo, por unha cuestion de prazo procesual;
e, en terceiro lugar, Espana (incluida Galicia, por non existir excepcién territorial no pronunciamento)
resultou condenada por non adoptar medidas adicionais fronte a eutrofizacién en todo o territorio
nacional. Solicitase que o preambulo do decreto se corrixa nestes termos, evitando unha cita selectiva da
xurisprudencia europea.

A orixe agrogandeira da contaminacidn por nitratos en Galicia e na Union Europea

Recéllese a continuacidon o conxunto de elementos dispofiibles, moitos deles xa incorporados ao propio
expediente xudicial das Conchas, que acreditan que a contaminacién das augas por nitratos ten, con
caracter xeral, orixe maioritariamente agraria e gandeira, tanto en Galicia como no conxunto da Unidn
Europea.

Dereito da Union Europea

e Directiva 91/676/CEE do Consello, relativa & proteccidn das augas contra a contaminacion
producida por nitratos procedentes de fontes agrarias. Os seus considerandos 52 e 62 declaran
expresamente que «a causa principal da contaminacion orixinada por fontes difusas que afecta as
augas da Comunidade son os nitratos procedentes de fontes agrarias». O artigo 1 fixa como
obxecto da norma reducir a contaminacidn causada polos nitratos de orixe agraria. O artigo 2.i)
define «eutrofizacién»; e o artigo 2.j) define «contaminacién» como a introducidén de compostos
nitroxenados de orixe agraria no medio acuatico. Os artigos 3, 5 e 6, xunto cos anexos |, Il e lll,
regulan respectivamente os criterios de identificacion de augas afectadas, os programas de accion
e o seguimento analitico.

e Directiva 2000/60/CE do Parlamento Europeo e do Consello, do 23 de outubro de 2000 (Directiva
Marco da Auga), que establece o «enfoque combinado» de proteccidn das augas fronte a calquera
fonte de contaminacidn, puntual ou difusa, e que a sentenza das Conchas cita expresamente como
marco de referencia complementario 4 Directiva de nitratos.

® STXUE do 23 de abril de 2015, Comisién/Grecia (C-149/14, 36): fixa a doutrina, reiterada en toda a
xurisprudencia posterior, de que non é necesario que os nitratos de orixe agraria sexan a causa



exclusiva da contaminacién para que proceda a designacion dunha zona vulnerable; abonda con
que contribian de forma significativa.

STXUE do 22 de setembro de 2005, Comisidn/Bélxica (C-221/03, 86-87): cualifica como
«significativa» unha contribucién agraria do 17 % a contaminacioén total.

STXUE do 21 de xufio de 2018, Comision/Alemafia (C-543/16, 60 e 77): confirma que a
eutrofizacion, por si soa, determina que unhas augas se consideren afectadas pola contaminacion
a efectos do artigo 3.1 da Directiva.

STXUE do 14 de marzo de 2024, Comision/Espafia (C-576/22): condena a Espaiia, entre outros
extremos, por non adoptar as medidas adicionais ou accions reforzadas necesarias fronte 3
eutrofizacion en todo o territorio do Estado (art. 5.5 da Directiva), consonte se desenvolve no
punto 3 deste escrito.

Informe da Comision Europea sobre a aplicacion da Directiva de nitratos, baseado nos informes dos
Estados membros para o periodo 2016-2019, COM(2021) 1000 final: segundo os datos ali
recollidos, o 81 % da achega de nitroxeno agricola aos sistemas acuaticos da Union Europea esta
causado pola gandaria.

Dereito estatal

Real decreto 47/2022, do 18 de xaneiro, sobre proteccidn das augas contra a contaminacion difusa
producida polos nitratos procedentes de fontes agrarias, que transpén e desenvolve a Directiva
91/676/CEE e ao que o propio proxecto de decreto se remite como marco normativo aplicable.
Neste Real Decreto indicase que se considera zona vulnerable a “todas as superficies cofiecidas do
seu territorio cuxa escorrentia flia cara a augas contempladas no artigo 3 e que contribuan,
ainda que sexa minimamente, a stia contaminaciéon”

Probas cientificas e técnicas especificas de Galicia, incorporadas ao procedemento xudicial das
Conchas

Estudo de trazadores isotdpicos da Universidade de Vigo (convenio coa Confederacion Hidrografica
do Mifio-Sil, informe do 27 de febreiro de 2023), que identifica as augas residuais mal depuradas e
a aplicaciéon de refugallos gandeiros como principais orixes dos nitratos na cunca do Limia.

Estudo do departamento de Quimica Analitica da Universidade de Vigo, publicado en 2020 na
revista Agriculture, Ecosystems and Environment, sobre os niveis de nitratos nas augas
subterrdneas da comarca da Limia.

Estudo do CSIC / Misién Bioldgica de Galicia (periodo 2012-2013) sobre a orixe da contaminacién
no punto de mostraxe CSIC-6, xunto ao complexo gandeiro industrial de A Pedra Alta, e
comparacion de datos edaficos entre 1962-63 e 2019 na antiga lagoa de Antela, que documenta
perdas do 20 ao 70 % do carbono do solo e contidos de nitréoxeno de ata catro veces superiores aos
histéricos.

Datos oficiais da Confederacién Hidrografica do Mifio-Sil (CHMS) achegados & Sociedade Galega de
Historia Natural: a concentracién media de nitratos nas augas subterraneas da Limia pasou de 13,0
mg/| no trienio 2014-16 a 19,4 mg/| no trienio 2020-22 (incremento do 49,2 %), coa proporcion de
mostras «non potables» (>50 mg/l) duplicandose ou triplicindose respecto de trienios anteriores.

Analiticas da propia CHMS de setembro de 2024 en oito puntos das comarcas de Os Blancos e Xinzo
de Limia: sete dos oito puntos superaron os niveis legais de nitratos (37,5 mg/| para a declaracidén
de augas afectadas, ou 50 mg/I para augas de consumo), con excesos de entre 0 38,6 % e 0 134 %



sobre os limites legais.

e Datos censuais oficiais: a carga gandeira na cunca do Limia equivalia, en xeracidon de refugallos
fecais, a entre 1,5 e 2 milléns de persoas, unhas 80 veces a poboacidn humana da zona (arredor de
21.000 habitantes)

® Sentenza 547/2021 da Seccion Segunda do TSXG (procedemento ordinario 4008/2020, do 19 de
novembro de 2021), que anulou o informe de impacto ambiental favorable a unha ampliacion
avicola en Rairiz de Veiga por non ter en conta o efecto acumulativo das granxas xa existentes na
comarca sobre os recursos hidricos, precedente citado e asumido expresamente pola sentenza das
Conchas.

Este conxunto de fontes normativas, xurisprudenciais e cientifico-técnicas, moitas delas xa validadas nunha
sentenza firme, conforma un cadro probatorio consistente sobre a orixe maioritariamente agrogandeira da
contaminacion por nitratos, tanto na Unidn Europea en xeral como, en particular, nas comarcas galegas de
maior presién gandeira intensiva.

A eutrofizacidon é por si mesma un sintoma legal de contaminacion por nitratos
que obriga a adoptar medidas

Con base no marco normativo e xurisprudencial exposto, a eutrofizacion das augas non é un indicio
adicional ou complementario, sendén un criterio auténomo e suficiente, para considerar unhas augas
«afectadas pola contaminacidn» a efectos legais, coa consecuente obriga de designar zona vulnerable e
adoptar programas de accion.

O artigo 3.1 da Directiva 91/676/CEEO remite ao anexo | para determinar cando unhas augas estan
afectadas pola contaminacién, e o anexo |, parte A, punto 3, establece como criterio auténomo,
independente da concentracion de nitratos, que se consideran augas afectadas aquelas nas que «os lagos
naturais de auga doce, outras masas de auga doce naturais, os estuarios, as augas costeiras e as augas
marifias son eutrdéficas ou poden eutrofizarse nun futuro proximo». O Real decreto 47/2022 recolle esta
mesma definicion e os mesmos criterios no ordenamento estatal.

O Tribunal de Xustiza da Unién Europea confirmou expresamente esta lectura en repetidas ocasions. Na
STXUE do 21 de xufio de 2018, Comisidn/Alemafia (C-543/16, pax 60), declarou que debe considerarse que
a contaminacién afecta as augas non sé cando as augas subterraneas superan os 50 mg/| de nitratos, sendn
tamén, en particular, cando os lagos naturais de auga doce, outras masas de auga doce, os estuarios e as
augas costeiras e marifias son eutroéficos. Na propia sentenza C-576/22, pax 65-69), o Tribunal reitera que
da lectura conxunta do artigo 3.1 e do anexo | da Directiva 91/676/CEE se desprende que os Estados
membros estan obrigados a definir como «augas afectadas pola contaminacion» tanto as que presenten
un contido en nitratos superior ao previsto no anexo como as augas eutrdficas ou que poidan
eutrofizarse; e engade que, en caso de eutrofizacidn, os Estados membros estan obrigados a adoptar as
medidas do artigo 5 da Directiva (é dicir, os programas de accion e, se é necesario, as medidas adicionais e
as accions reforzadas) coa finalidade de reverter tal situacion.

A propia sentenza das Conchas asume esta doutrina cando recolle, citando expresamente a xurisprudencia
europea, que o feito de que un Estado membro non tefia en conta os rios para identificar situacions de
eutrofizacion no seu territorio pode constituir por si mesmo un incumprimento do artigo 3.1 da Directiva,
en relacidn co seu anexo |, parte A, punto 3, dado que os rios deben considerarse «outras masas de auga
doce» a estes efectos.



Consecuencias concretas para Galicia

A aplicacién destes criterios a Galicia ten consecuencias directas que o proxecto de decreto debe abordar:

e O propio encoro das Conchas esta descrito na sentenza xudicial e nos informes técnicos nela
incorporados como hipereutréfico, cun deterioro rdpido e progresivo nos ultimos trinta anos
coincidente co crecemento da carga gandeira na comarca.

® A eutrofizacidn por cianobacterias rexistrase de forma recorrente, como minimo nos encoros das
Conchas e de Portodemouros (onde casualmente nas terras circundantes a presién gandeira
intensiva é elevada), con niveis de alerta sanitaria que motivaron prohibicidns reiteradas de bafio e
uso recreativo, segndo os propios informes da Xunta de Galicia (Servizo Galego de Saude).

(https://www.sergas.gal/Saude-publica/Documents/6006/ALERTAS WEB CAST.pdf)

e Na demanda por incumprimento resolta na sentenza C-576/22, a Comisién Europea identificou
quince puntos de medicion adicionais en Galicia (entre eles N0O01880006, N0O03010003,
14.RW.12.020, 14.RW.05.060, 14.RW.10.020, 14.RW.11.060, 14.RW.11.070, 14.RW.11.040,
14.RW.10.030, 14.RW.11.080, 14.RW.12.030, 14.RW.12.110, 14.RW.14.040, 14.RW.14.060 e
14.RW.05.090) nos que se detectara eutrofizacidn e que, na sua opinion, deberian designarse como
zonas vulnerables; como se expuxo, o Tribunal non chegou a examinar o fondo destes puntos por
unha cuestidn de prazo procesual, o que non equivale a unha declaracién de que neles non exista
eutrofizacidn de orixe agraria.

En consecuencia, solicitase que o proxecto de decreto recofieza expresamente, no seu articulado e no
preambulo, que a eutrofizacidn constitle por si mesma criterio auténomo e suficiente para a designacion
de zonas vulnerables, sen supeditala en ninglin caso a superacion do limiar de 50 mg/| de nitratos nin ao
remate do estudo estatal de presions, e que valore de forma motivada, cos datos xa dispoifiibles nos plans
hidroldxicos e nas redes de control de Augas de Galicia e da CHMS, a situacién do encoro das Conchas, do
encoro de Portodemouros, dos puntos de medicion sinalados pola Comisidn Europea no procedemento
C-576/22 e outros onde a calidade e/ou eutrofizacion ou risco de eutrofizacion das augas o aconsellen.

Propostas concretas

1) Recofiecemento expreso no preambulo da sentenza 313/2025 do TSXG

Que o preambulo incorpore expresamente a Sentenza 313/2025 do TSXG sobre As Conchas (firme desde
0 11 de febreiro de 2026) e as stas conclusions probatorias sobre a orixe agrogandeira da contaminacion,
asi como unha lectura completa e non selectiva da sentenza C-576/22 do TXUE, incluindo o
pronunciamento sobre a eutrofizacién en todo o territorio do Estado.

2) Modificaciéon do artigo 2 (designacion de zonas vulnerables)

Que o artigo 2 recofeza expresamente a eutrofizacion como criterio auténomo de designacion,
independente do limite de 50 mg/l, conforme ao artigo 3.1 e ao anexo |, parte A, punto 3, da Directiva
91/676/CEE; e que o seu punto 2 incorpore, entre os elementos de valoracion para a determinaciéon do
ambito das augas afectadas, os resultados das analiticas da Confederacidon Hidrografica Mino-Sil e as
analiticas de auga de consumo dispoiiibles no Sistema de Informaciéon Nacional de Augas de Consumo
(SINAC), tal e como solicitan tamén Greenpeace, o Movemento Ecoloxista da Limia e a Sociedade Galega de
Historia Natural nas suas alegacions a este mesmo proxecto de decreto.



3) Moratoria das autorizaciéns de explotacions gandeiras intensivas

O proxecto de decreto sobre nitratos non pode limitarse a establecer o procedemento administrativo para
declarar zonas vulnerables, sendn que debe incorporar mecanismos preventivos que impidan que se
reproduza noutras comarcas galegas unha situacién equivalente & da Limia. Isto esixe medidas de
moratoria e de control territorial anteriores & declaracion formal de zona vulnerable, en aplicaciéon do
principio de precaucién recofiecido no artigo 191 do Tratado de Funcionamento da Unién Europea, polo
que solicitamos que se aprobe unha moratoria en toda Galicia (ou como minino nas comarcas onde
existan indicios de excedente estrutural de xurro), para a autorizacion de novas explotacidns gandeiras
intensivas e para a ampliacion das existentes, asi como a revision de oficio das autorizaciéns existentes
en comarcas onde, se constate unha situacion de saturacion de nitréxeno, de cara a unha reduccion
progresiva da carga gandeira.

4) Acreditacion previa das terras de destino do xurro (e do dixerido)

Que se esixa a acreditacidn previa das parcelas concretas nas que os xestores de residuos van aplicar o
xurro ou o dixerido, con doses, periodicidade de aplicacién (en coherencia co plan de abonado e cos
requisitos minimos establecidos no Real Decreto 1051/2022, do 27 de decembro, polo que se establecen
normas para a nutricion sustentable nos solos agrarios). control de duplicidades, e inspeccidns e analiticas
periddicas e publicas, evitando que a entrega a un xestor ou a unha planta de biogds exima a explotacion
de orixe da sua responsabilidade sobre o destino final.

5) Equivalencia xurro-dixerido

Que se recofieza expresamente que o dixerido procedente de plantas de biogds ou biometano non reduce
a carga de nitroxeno respecto do xurro de orixe, senén que a transforma nunha forma quimica mais soluble
e de liberacién mais rapida, e que, para efectos do balance de nitréxeno e das limitaciéns de aplicacién en
zonas vulnerables, compute en condicidns polo menos tan estritas como as aplicables ao xurro sen dixerir.

6) Reducién dos prazos de revision

Que o prazo de revisién dos programas de actuacién previsto no artigo 7.3 do proxecto de decreto se
reduza a un maximo de dous anos, en lugar dos catro actualmente previstos, dada a gravidade e urxencia
da situacion acreditada.



